К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республика мутасын ва объектъясӧн вӧдитчан
да найӧс видзан юкӧнын дінмуын канму дӧзьӧр збыльмӧдігӧн юридическӧй кывкутысьяслысь да асшӧр уджалысьяслысь
да (либӧ) наӧн вӧдитчан производственнӧй объектъяслысь уджсӧ
урчитӧм риск категорияӧ пыртан муртӧсъяс да риск категорияяслысь, кутшӧмъясӧн вӧдитчӧны индӧм дӧзьӧр збыльмӧдігӧн,
лыддьӧг урчитӧм йылысь 
“Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 81 статья серти Коми Республикаса Веськӧдлан котыр шуис:
1. Урчитны Коми Республика мутасын ва объектъясӧн вӧдитчан да найӧс видзан юкӧнын дінмуын канму дӧзьӧр збыльмӧдігӧн юридическӧй кывкутысьяслысь да асшӧр уджалысьяслысь да (либӧ) наӧн вӧдитчан производственнӧй объектъяслысь уджсӧ урчитӧм риск категорияӧ пыртан муртӧсъяссӧ содтӧд серти.
2. Урчитны татшӧм риск категорияяс, кутшӧмъясӧн вӧдитчӧны Коми Республика мутасын ва объектъясӧн вӧдитчан да найӧс видзан юкӧнын дінмуын канму дӧзьӧр збыльмӧдігӧн: тӧдчана, шӧр, шӧркодь да ичӧт.
3. Юридическӧй кывкутысьяс да асшӧр уджалысьяс серти, кодъяс збыльмӧдӧны овмӧс нуӧдан да мукӧд удж, планӧвӧй прӧверкаяссӧ нуӧдӧны налӧн уджлы сетӧм риск категориякӧд йитӧдын татшӧм тшӧкыдлунӧн:
тӧдчана риск категория серти – 3 вонас ӧтчыдысь;
шӧр риск категория серти – 4 вонас ӧтчыдысь оз унджыкысь;
шӧркодь риск категория серти – 5 вонас ӧтчыдысь оз унджыкысь;
ичӧт риск категория серти оз нуӧдны.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь Коми Республикаын вӧр-ва озырлун туялан, рӧдмӧдан, сыӧн вӧдитчан да сійӧс видзан да му пытшкӧсӧн вӧдитчан юкӧнын ӧтувъя канму политика збыльмӧдан юалӧмъяс серти уджсӧ.
5. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр

СОДТӦД
Коми Республика мутасын ва объектъясӧн вӧдитчан
да найӧс видзан юкӧнын дінмуын канму дӧзьӧр збыльмӧдігӧн юридическӧй кывкутысьяслысь да асшӧр уджалысьяслысь
да (либӧ) наӧн вӧдитчан производственнӧй объектъяслысь уджсӧ
урчитӧм риск категорияӧ пыртан 
МУРТӦСЪЯС
1. Ваӧн вӧдитчысь юридическӧй кывкутысьяслысь да асшӧр уджалысьяслысь (водзӧ – ваӧн вӧдитчысьяс) уджсӧ пыртӧны урчитӧм риск категорияӧ Коми Республика мутасын ва объектъясӧн вӧдитчан да найӧс видзан юкӧнын дінмуын канму дӧзьӧр збыльмӧдігӧн корӧмъясӧ, кутшӧмъясӧс урчитӧма Россия Федерацияса ва кодексӧн, мукӧд федеральнӧй оланпасӧн да ва объектъясӧн вӧдитчан да найӧс видзан юкӧнын на серти примитан Россия Федерацияса мукӧд нормативнӧй инӧда актӧн, оланпасъясӧн да Коми Республикаса мукӧд нормативнӧй инӧда актӧн (водзӧ – быть корӧмъяс), вермана кутчысьтӧмлун вӧсна лоны вермана лёкторъяслысь сьӧкыдлунсӧ да ваӧн вӧдитчысьясӧн быть корӧмъясӧ лоны вермана кутчысьтӧмлун тӧд вылӧ босьтӧмӧн.
2. Шӧр риск категорияӧ пырӧ ваӧн вӧдитчысьяслӧн удж:
а) ортсӧ лэдзан ва чукӧртӧм да обработайтӧм серти ва нуӧдан ӧтувъя системаяслысь (канализациялысь) ортсӧ лэдзан ва весалӧмкӧд йитчӧм юкӧнын;
б) мый йитчӧма абонентъяслы юан либӧ техническӧй ва сетӧм могысь ваӧн могмӧдан ӧтувъя либӧ абу ӧтувъя системаясӧн вӧдитчӧмӧн ва объектъясысь ва ресурсъяс босьтӧмкӧд (перйӧмкӧд).
3. Шӧркодь риск категорияӧ пырӧ ваӧн вӧдитчысьяслӧн удж, мый йитчӧма ва объектъясӧн татшӧм могысь вӧдитчӧмкӧд:
а) ортсӧ лэдзан ва нуӧдӧм, кутшӧмӧс абу индӧма тайӧ документлӧн 2 пунктса “а” пунктулын;
б) ва объектъясысь ва ресурсъяс, кутшӧмъясӧс абу индӧма тайӧ документлӧн 2 пунктса “б” пунктулын, босьтӧм (перйӧм);
в) ва объектъяслӧн акваторияӧн вӧдитчӧм, Россия Федерацияса ва кодекслӧн 11 статьяса 3 да 4 пунктъясӧн урчитӧм случайяс кындзи;
г) гидротехническӧй сооружениеяс стрӧитӧм да выльмӧдӧм;
д) стационарнӧй да плавъялысь (подвижнӧй) бурӧвӧй установкаяс (платформаяс), искусственнӧй діяс лӧсьӧдӧм;
е) посъяс, ваувса вуджанінъяс, трубопроводъяс да мукӧд линейнӧй объект стрӧитӧм да выльмӧдӧм сэк, кор татшӧм стрӧитӧмыс да выльмӧдӧмыс йитчӧмаӧсь веркӧсса ва объектъяслӧн пыдӧс да берегъяс вежсьӧмкӧд;
ж) мупытшса озырлун туялӧм да перйӧм;
з) пыдӧс джудждӧдан, грымӧб вӧчан, бурӧвӧй да мукӧд удж нуӧдӧм, кутшӧмъяс йитчӧмаӧсь веркӧсса ва объектъяслӧн пыдӧс да берегъяс вежсьӧмкӧд, Россия Федерацияса ва кодекслӧн 47 статьяса 2 юкӧнӧн урчитӧм случайяс кындзи;
и) вӧйӧм суднояс лэптӧм;
к) вӧр кылӧдӧм;
л) муяс ваӧн могмӧдӧм вылӧ ва объектъясысь ва ресурсъяс босьтӧм (перйӧм);
м) аквакультура (чери рӧдмӧдӧм) збыльмӧдӧм вылӧ ва объектъясысь ва ресурсъяс босьтӧм (перйӧм) да ортсӧ лэдзан ва нуӧдӧм.
4. Ичӧт риск категорияӧ пырӧ ваӧн вӧдитчысьяслӧн удж, мый йитчӧма:
а) чери кыян да аквакультура (чери рӧдмӧдан) могъяс вылӧ ва объектъясӧн вӧдитчӧм могысь ва объектъясӧн вӧдитчӧмкӧд, Россия Федерацияса ва кодекслӧн 11 статьяса 3 юкӧнлӧн 11 пунктӧн урчитӧм случай кындзи;
б) пытшкӧсса ва да сынӧд транспорт могъяс вылӧ ва объектъясӧн вӧдитчӧмкӧд, Россия Федерацияса ва кодекслӧн 47 статьяса 3 юкӧнӧн урчитӧм случайяс кындзи.
5. Сэк, кор эмӧсь муртӧсъяс, кутшӧмъяс сетӧны позянлун пыртны ваӧн вӧдитчысьлысь уджсӧ уна сикас риск категорияӧ, колӧ вӧдитчыны муртӧсъясӧн, кутшӧмъяс пыртӧны ваӧн вӧдитчысьлысь уджсӧ ыджыдджык риск категорияясӧ.
6. Ваӧн вӧдитчысьяслысь уджсӧ, кутшӧмӧс тайӧ документлӧн 2, 3 да 4 пунктъяс серти колӧ пыртны шӧр, шӧркодь да ичӧт риск категорияӧ, колӧ пыртны тӧдчана, шӧр да шӧркодь риск категорияӧ лӧсялӧмӧн сэк, кор ваӧн вӧдитчысьлысь уджсӧ риск категорияӧ пыртӧм йылысь помшуӧм (риск категория вежӧм йылысь помшуӧм) примитан кадпас водзын мунысь 3 во чӧжӧн вынсяліс административнӧй инӧд торкалӧмысь, кутшӧмӧс урчитӧма Административнӧй инӧд торкалӧмъяс йылысь Россия Федерацияса кодекслӧн 7.6, 7.10 (ва объектӧн вӧдитчан инӧдсӧ аснаукӧн сетан юкӧнын), 7.20, 8.5 (ва объектъяслӧн состояние йылысь экология юӧр дзебан либӧ дзуган юкӧнын), 8.12 – 8.15 статьяясӧн, 8.42 статьяса 1 юкӧнӧн, 8.44, 8.45 статьяясӧн, административнӧй мыждӧм индӧм йылысь шуӧм, юридическӧй кывкутысьӧс, сылысь чина йӧзӧс либӧ асшӧр уджалысьӧс ӧлӧдӧмӧн административнӧй мыждӧм кындзи.
7. Ваӧн вӧдитчысьяслысь уджсӧ урчитӧм риск категорияӧ пыртӧм да риск категория вежӧм йылысь помшуӧмыс оформитсьӧ Коми Республикаса вӧр-ва озырлун да гӧгӧртас видзан министерстволӧн тшӧктӧдӧн (водзӧ – дӧзьӧр нуӧдысь орган).
Дӧзьӧр нуӧдысь орган нуӧдӧ ваӧн вӧдитчысьяслысь лыддьӧг, кодъяслӧн уджлы сетӧма риск категорияяс (водзӧ – ваӧн вӧдитчысьяслӧн лыддьӧг).
Ваӧн вӧдитчысьяслӧн лыддьӧгӧ пыртӧны ваӧн вӧдитчысьясӧн збыльмӧдан уджсӧ лӧсялана риск категорияясӧ пыртӧм йылысь дӧзьӧр нуӧдысь органӧн юрнуӧдысь (юрнуӧдысьӧс вежысьлӧн) помшуӧм подув вылын индӧм помшуӧмсӧ примитан лунсянь 5 уджалан лун чӧжӧн.
Ваӧн вӧдитчысьяслӧн лыддьӧгӧ пыртӧны татшӧм юӧр:
а) юридическӧй кывкутысьлӧн тыр ним, асшӧр уджалысьлӧн ов, ним да вич (эм кӧ);
б) ваӧн вӧдитчысьлӧн меститчанін;
в) канмусянь пасъян медшӧр номер;
г) вот мынтысьлӧн пас;
д) ваӧн вӧдитчысьлысь уджсӧ риск категорияясӧ пыртӧм йылысь помшуӧмлӧн реквизитъяс (кадпас да номер) (рисклысь категориясӧ да тӧдмӧгъяссӧ индӧмӧн, кутшӧмъяс подув вылын примитӧма татшӧм актсӧ).
8. Ваӧн вӧдитчысь вермӧ сетны дӧзьӧр нуӧдысь органӧ сылӧн уджлы водзджык сетӧм риск категориясӧ вежӧм йылысь шыӧдчӧм.
Шыӧдчӧмын колӧ индыны татшӧм тӧдмӧгъяс:
а) юридическӧй кывкутысьлысь тыр ним, асшӧр уджалысьлысь ов, ним да вич (эм кӧ);
б) канмусянь пасъян медшӧр номер;
в) вот мынтысьлысь пас;
г) ваӧн вӧдитчысьлӧн уджлы водзджык сетӧм риск категория йылысь юӧр;
д) ваӧн вӧдитчысьлысь инпас (сэк, кор колӧ йитчӧм вылӧ мӧд пошта инпас), телефон да электроннӧй пошта инпас (эм кӧ).
Шыӧдчӧм дорӧ вермӧны содтыны документъяс сы йылысь, мый ваӧн вӧдитчысьлӧн уджыс лӧсялӧ ваӧн вӧдитчысьлысь удж урчитӧм риск категорияӧ пыртан муртӧсъяслы, кутшӧмӧс шыӧдчысь кӧсйӧ, медым сылы сетісны.
Дӧзьӧр нуӧдысь органӧн юрнуӧдысь (юрнуӧдысьӧс вежысь) видлалӧ шыӧдчӧмсӧ, донъялӧ ваӧн вӧдитчысьӧн сетӧм да дӧзьӧр нуӧдысь органын видзан документъяссӧ да найӧс видлалӧм бӧрын татшӧм шыӧдчӧм босьтан кадпассянь 15 уджалан лунысь оз дырджык кадколастӧ примитӧ татшӧм помшуӧмъяс пиысь ӧтиӧс сы йылысь, мый:
а) колӧ могмӧдны шыӧдчӧмсӧ да вежны ваӧн вӧдитчысьлӧн уджлысь риск категориясӧ;
б) ӧткажитны шыӧдчӧмсӧ могмӧдӧмын.
Дӧзьӧр нуӧдысь орган помшуӧм примитан лунсянь 5 уджалан лун чӧжӧн, кутшӧмӧс индӧма тайӧ пунктса дасӧд да дас ӧтиӧд абзацъясын, юӧртӧ ваӧн вӧдитчысьлы примитӧм помшуӧм йылысь лӧсялана уведомление ыстӧмӧн шыӧдчӧмын индӧм пошта инпас серти либӧ электроннӧй документӧн, кутшӧмӧс кырымалӧма уполномочитӧм чина мортлӧн квалифицируйтӧм вынсьӧдӧм электроннӧй кырымпасӧн, ваӧн вӧдитчысьлӧн электроннӧй пошта инпас серти, татшӧм инпасыс кӧ эм Юридическӧй кывкутысьяслӧн ӧтувъя канму реестрын, Асшӧр уджалысьяслӧн ӧтувъя канму реестрын лӧсялӧмӧн либӧ сыӧн водзджык кӧ вӧлі сетӧма дӧзьӧр нуӧдысь органӧ.
Сэк, кор абу сӧглас шыӧдчӧм могмӧдӧмын ӧткажитӧм йылысь примитӧм помшуӧмкӧд, ваӧн вӧдитчысь вермӧ обжалуйтны татшӧм помшуӧмсӧ административнӧй да (либӧ) ёрдӧн урчитӧм пӧрадокын. 
